
ВЛАДА НА РЕПУБЛИКА СЕВЕРНА МАКЕДОНИЈА

Врз основа на член 7 став (4) од Законот за рамномерен регионален развој* („Службен 
весник на Република Северна Македонија“ бр. 24/21, 174/21 и 241/24), Владата на 
Република Северна Македонија, на седницата, одржана на 18 февруари 2025 година, 
донесе

ОДЛУКА ЗА ОПРЕДЕЛУВАЊЕ НА ПОДРАЧЈАТА СО СПЕЦИФИЧНИ РАЗВОЈНИ 
ПОТРЕБИ ВО ПЕРИОДОТ ОД 2025 ДО 2029 ГОДИНА

Член 1
Со оваа одлука се определуваат подрачјата со специфични развојни потреби во 

периодот од 2025 до 2029 година. 

Член 2
Подрачјата со специфични развојни потреби се:
- погранични, рурални, ридско-планински и други подрачја за кои, поради нивните
специфични карактеристики, постои потреба од посебен плански пристап и 

поттикнување на развојот од страна на државата и
- подрачја што се од особен интерес за развој на економските, туристичките, 

културните и други стратешки цели на државата.

Член 3
Населените места кои се наоѓаат на подрачјата од член 2 алинеја 1 од оваа одлука се 

определени во Листата на населени места во погранични, рурални, ридско-планински и 
други подрачја за кои, поради нивните специфични карактеристики постои потреба од 
посебен плански пристап и поттикнување на развојот од страна на државата, која е дадена 
во Прилог бр. 1 и е  составен дел на оваа одлука.

Член 4
Населени места кои се наоѓаат во подрачјата од член 2 алинеја 2 од оваа одлука се 

определени во Листата на населени места во подрачјата што се од особен интерес за развој 
на економските, туристичките, културните и други стратешки цели на државата, која е 
дадена во Прилог бр. 2 и е составен дел на оваа одлука.

Член 5
Оваа одлука влегува во сила наредниот ден од денот на објавувањето во „Службен 

весник на Република Северна Македонија“.

Заменик на претседателот
Бр. 50-1161/4 на Владата на Република

18 февруари 2025 година Северна Македонија,
Скопје Љупчо Димовски, с.р.

